
Devi Durge ! Namaste

દેવિ દુર્ગે ! નમસ્તે

માઙ્ગલ્યાનાં  ત્વમસિ જનની દેવિ દુર્ગે ! નમસ્તે
દૌર્બલ્યાનાં સબલ-હરણી ભક્તિ-માલ્યૈ-ર્વરેણ્યા ।
ત્વં શલ્યાનાં સમુપશમની શૈલજા શૂલહસ્તે !
વાત્સલ્યાનાં મધુર-ઝરણા દેહિ ભદ્રં શરણ્યા॥ ૧॥
ત્વં ગાયત્રી નિખિલ-જગતામન્નપૂર્ણા પ્રસન્ના
મેધા વિદ્યા ત્વમસિ શુભદા શામ્ભવી શક્તિરાદ્યા ।
મર્ત્ત્યે લોકે સકલ-કલુષં નાશય સ્વીય-ધામ્ના
સિંહાસીના   કુરુ સુકરુણાં શઙ્કરી વિશ્વવન્દ્યા॥ ૨॥
સંસારશ્રી-ર્જનય સુખદાં ભાવનાં સુપ્રકાશાં
શં શર્વાણી વિતર તમસાં ધ્વંસિની પાવની ત્વમ્ ।
પાપાચારૈઃ પ્રબલ-મથિતાં દુષ્ટદૈત્યૈ-ર્નિરાશાં 
પૃથ્વીમાર્ત્તાં વ્યથિત-હૃદયાં ત્રાહિ કાત્યાયની ત્વમ્॥ ૩॥
રુદ્રાણી ત્વં વિતર સુભગં માતૃકા સન્મતીનાં
શાન્તિ-ર્ધર્મઃ પ્રસરતુ જને ત્વત્પ્રસાદૈઃ શિવાનિ ! ।
ઘોરા કાલી ભવ કલિયુગે ઘાતિની દુર્ગતીનાં
ત્વં ભક્તાનામભય-વરદા ભીમમૂર્ત્તિ  -ર્ભવાનિ !॥ ૪॥
વન્દે માતસ્તવ સુવિમલં પાદ-રાજત્-સરોજં
દુર્ગે દુઃખં હર દશભુજા દેહિ સાનન્દમોજમ્ ।
ત્વં પદ્માસ્યા હસિત-મધુરં સૌરભં તન્વતી સ્વં
મોહસ્તોમં હર સુમનસાં પૂજિતા પાહિ વિશ્વમ્॥ ૫॥
– રચયિતા : ડાૅ હરેકૃષ્ણ-મેહેરઃ

